
FRONTLINER PKU TERIMA VAKSIN COVID-19

UUM ONLINE: Seramai 54 petugas barisan hadapan (frontliner) Pusat Kesihatan Universiti (PKU)
telah menerima suntikan dos pertama vaksin Comirnaty dari syarikat Pfizer BioNTech, baru-baru
ini.

Pengarah PKU, Dr. Adi Azhar Abdul Razak berkata, semua petugas terlibat telah menerima
suntikan pertama itu oleh pasukan vaksinator terdiri enam staf Klinik Kesihatan Changlun.



Menurutnya, sebelum suntikan diberi, mereka diberikan taklimat terlebih dahulu oleh Pegawai
Perubatan PKU, Dr. Rabi’ah Abdul Ghani tentang vaksin tersebut dan semua penerima vaksin telah
dikenal pasti tidak mempunyai kontraindikasi untuk menerima vaksin.

“Frontliners ini adalah kumpulan yang berhadapan dengan risiko yang tinggi semasa menjalankan
tugas.

“‘Saya meminta seluruh warga universiti untuk mendaftar dalam aplikasi MySejahtera dan juga
dengan jabatan masing-masing. Kita perlu bersama-sama menjayakan Program Imunisasi Covid-
19 Kebangsaan (PICK),” katanya.

Program dimulakan dengan staf mendaftar secara online melalui MySejahtera. Maklumat
pendaftaran disemak dalam sistem oleh staf pasukan Vaksinator. Penerima vaksin kemudian perlu
mengisi dan menandatangani borang persetujuan (consent) untuk menerima vaksin dengan
disaksikan seorang Pegawai Perubatan dari Pasukan Vaksinator sebelum diberi suntikan oleh
jururawat terlatih dari Pasukan Vaksinator secara inframuscular pada otot lengan atas. Suntikan
dos kedua vaksin akan diberi selepas 21 hari.

